
Ma la dama no se tien

     La lo incalza, lù se lagna,

     La lo furega e la vien

     A scoverzer la magagna.

Via de quà la dise alora,

     Co una nata ti gà cuor,

     Porco infame, và in malora

     De parlarme de to amor?

Cori a casa, voi star sola,

     Son de ti zà stomegada,

     Chiama subito Pajola

     Che diman la sia tagiada.

Cussì presto, vita mia,

     Vado a rischio de crepar. —

     ― Che la nata vada via

     No me star a replicar.

Per compiaser quel museto

     El chirurgo l'à chiamà,

     Quachio quachio l'è andà in leto

     I l'à mezzo scortegà.

Ma la dama s'à godesto,

     E co ben l'è stà guario,

     Tuti zà prevede el resto

     La l'avudo in tel da drio.








ANNOTAZIONI

1 Ossieno le favorite sulle guancie.

